ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.   ՀՀ Արտակարգ իրավիճակների նախարարություն

	01/03․1/4040-2023թ․

	«Հայաստանի Հանրապետության 2023 թվականի պետական բյուջեի մասին օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծում հարկ է ներառել նաև այն ծրագրերը որոնց համար Արտակարգ իրավիճակների նախարարությունը համարվում է բյուջետային ստորադաս կարգադրիչ՝

«1110. Այլընտրանքային աշխատանքային ծառայություն» ծրագրի «12001. Այլընտրանքային աշխատանքային ծառայողներին դրամական բավարարման և դրամական փոխհատուցման տրամադրում» միջոցառումը, 

«1111.  Բարձրագույն և հետբուհական մասնագիտական կրթության ծրագիր» ծրագրի  «12004. Բարձրագույն մասնագիտական կրթության գծով ուսանողական նպաստների տրամադրում» միջոցառումը, 

«1045․  Նախնական (արհեստագործական) և միջին մասնագիտական կրթություն» ծրագրի «12002․ Միջին մասնագիտական կրթություն ստացող ուսանողների կրթաթոշակ»,   «12004․  Միջին մասնագիտական կրթության գծով ուսանողական նպաստների տրամադրում» միջոցառումները: 
	Չի ընդունվում, քանի որ  որոշման նախագծում ներառվել են այն ծրագրերը, որոնց համար Հայաստանի Հանրապետության ներքին գործերի նախարարությունը համարվում է բյուջետային գլխավոր կարգադրիչ։


	2.   ՀՀ Արտակարգ իրավիճակների նախարարություն

	01/03․1/3956-2023թ․

	1․ «Հայաստանի Հանրապետության 2023 թվականի պետական բյուջեի մասին օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի  4-րդ կետի համաձայն նախատեսվում է Հայաստանի Հանրապետության արտակարգ իրավիճակների նախարարության գործունեությունը 2023 թվականի հուլիսի 1-ից դադարեցնելու հանգամանքով պայմանավորված, ֆինանսատնտեսական գործառույթների իրականացման և քաղաքացիաիրավական հարաբերությունների մասնակցության գործառույթները Հայաստանի Հանրապետության ներքին գործերի նախարարությանը փոխանցելու հետ կապված խնդիրների կարգավորման նպատակով, կնքել աշխատանքային պայմանագրեր նշված գործառույթներում ներգրավված համապատասխան աշխատակիցների հետ՝ 1 ամիս ժամանակահատվածով։ 

Հարկ է նշել, որ Հայաստանի Հանրապետության արտակարգ իրավիճակների նախարարության գործունեությունը 2023 թվականի հունիսի 30-ից դադարեցնելու հանգամանքով պայմանավորված՝ Արտակարգ իրավիճակների նախարարության համապատասխան ստորաբաժանման քաղաքացիական ծառայողները գտնվելու են կադրերի ռեզերվում, ուստի նրանց հետ 1 ամսյա ժամկետով աշխատանքային պայմանագիր կնքելու հարցը դառնում է խնդրահարույց, մասնավորապես՝ աշխատանքային պայմանագիր կնքելու պարագայում նրանք զրկվելու են կադրերի ռեզերվում գտնվելու ժամանակահատվածում Քաղաքացիական ծառայության օրենսդրությամբ նախատեսված երաշխիքներից և «Կառավարության կառուցվածքի և գործունեության մասին»  2022  թվականի  դեկտեմբերի  16-ի ՀՕ-457-Ն օրենքի 4-րդ հոդվածի 9-րդ մասով սահմանված Ներքին գործերի նախարարությունում հարցազրույցի միջոցով պաշտոններում նշանակվելու իրավունքից։
2․ Ինչպես նաև առաջարկում եմ նախագծի երրորդ կետում ավելացնել «1090․ Փրկարարական ծառայություններ» ծրագրի «31007․ ԱԻՆ փրկարար ծառայության շենքային ապահովվածության և պայմանների բարելավում» միջոցառումը:

	1․ Ընդունվել է․ նախագծի լրամաշակված տարբերակում արդեն իսկ 4-րդ կետը հանված է։
2․ Ընդունվել է․ նախագծի լրամաշակված տարբերակում նախագծի երրորդ կետում «1090․ Փրկարարական ծառայություններ» ծրագրում ավելացվել է «31007․ ԱԻՆ փրկարար ծառայության շենքային ապահովվածության և պայմանների բարելավում» միջոցառումը:


ՀՀ ՆԳՆ ոստիկանություն
